
«Өзін - өзі  тану»

пәні бойынша

 ІІ – кішкентайлар тобына арналған

сюжетті-рольді ойынның 

конспектісі

Тақырыбы: «Автобус»
                                                                        Дайындағандар: Г.Б.Әбілмаженова 
                                                                                                         С.Т.Әбілтүсіпова 
Қарағанды қаласы

Жақсылыққа – жақсылық адамдықтың белгісі.

Нақыл сөз

Мақсаты: әлеуметтік ойын арқылы балаларда шынайы өмірлік жағдаяттардан туындаған нақты немесе басқа да іс-әрекеттерді орынду барысында әлеуметтік қарым-қатынас әрекетін жетілдіру.
Міндеттері:

· достарға  деген  мейірімді қарым–қатынасқа үйрету;

· адалдық қасиеттерін дамыту;

· балалардың ойын тапсырмалары мен ережелерін орындауға бағытталған дербестігін тәрбиелеу;

· үлкендерге, құрдастарына деген құрмет сезімін және олардың ойын үстіндегі қимылдары мен мінез-құлықтарына қызығушылық сезімін тәрбиелеу.

Түйінді құзіреттер: өзіне, адамдарға және қоршаған әлемге ізгілікті қарым-қатынас жасау.

Түйінді құндылықтар: мейірімділік, қамқорлық, әдептілік.
Ойынның әдіс – тәсілдері: әңгімелесу, түсіндіру, сұрақ – жауап.
Қажетті  ойын құралдары: автобус макеті, жүргізушінің бас киімі, руль, билет сатушының қолдорбасы, билеттер, ақша.

Алдын-ала топтағы жұмыс: автобус туралы әңгімелесу. Балалардың қалауы бойынша ойынды ойнату.

Балалар «Өзін-өзі тану» бөлмесіне музыка  әуенімен кіреді.

Тәрбиеші:

· Балалар, көрдіңдер ме,  бізге  көп қонақтар келіп отыр. 

· Кәне  бәріміз  қонақтармен  сәлемдесіп алайық:      
Балабақшаға барғанда,

Жолыққан бар жаңдарға.

Ертемен, ақ пейілмен,

«Қайырлы таң!» дейміз біз.

Ұйымдастыру кезеңі
Тәрбиеші: - Балалар, біз осында не үшін келдік? 
Балалардың жауаптары

Тәрбиеші: - Дұрыс ойын ойнау үшін.
Тәрбиеші: - Ал қандай ойын ойнаймыз дедік?
Балалардың жауаптары

Тәрбиеші: - Жан-жаққа қарандаршы. Ойын ойнау үшін бізде нелер бар екен? 
Ойынға қажетті құралдары тұрған жерге  тақалады.
Тәрбиеші: - Ойынға қажетті құралдарды атаңдаршы? 
Балаларға бөлме бойынша еркін жүруге жағдай жасау.

Екі альтернативті тәсілі бойынша ролдерді таңдауды ұсыну.
Таңдау жасауда балалардың жеке мүмкіндіктері ескеріледі.

Тәрбиеші:  - Айдос, сен кім болғың келеді? Жүргізуші ме, әлде жолаушы ма?
Тәрбиеші: - Өз орнына барып отыр. 
Психолог тәрбиешінің дауысына кедергі жасамай балаға сұрақ қояды.

Психолог: - Автобус несіз жүре алмайды? 
Осы сұрақ арқылы балаға таңдаған ролі бойынша керекті құралды таңдауға көмектеседі
Психолог:  - Өзіңе керекті құралды таңдап ал. (Жүргізушінің, билет сатушының, ананың, әкенің, қызының, ұлының заттарын) 

Тәрбиеші: - Жанболат, сен кім болғың келеді? Билет сатушы ма, жолаушы ма?
Тәрбиеші: - Енді бізге жолаушылардың рольдерін таңдау керек.

Тәрбиеші: - Аружан, сен кім болғың келеді? Ана ма, әлде оның қызы?  
Тәрбиеші: - Айым, сен кім болғың келеді? Анасының қызы ма, әлде ана ма?  

Тәрбиеші: - Нұрсұлтан, сен кім болғың келеді? Әке ме, әлде оның ұлы ма?  

Тәрбиеші: - Жайсан, сен кім болғың келеді? Ұлы ма, әлде оның әкесі ме?  

Тәрбиеші: - Айсұлу, сен кім болғың келеді? Анасының қызы ма, әлде ана ма?  

Тәрбиеші: - Дияр, сен кім болғың келеді? Ұлы ма, әлде оның әкесі ме?  
Егерде бала ролді таңдау да қиыншылық көрсе, онда сол балаға тәрбиеші:

Тәрбиеші: - Екеуміз де жолаушы болайық. Сен де, мен де. 
Ойын барысы:

Тәрбиеші: - Балалар, отбасылар  бір-бірін тапты ма?  
Балалар: - Мен әкемін, Айым менің қызым........ балалардың таңдаулары бойынша айтып өтеді.
Тәрбиеші: - Автобуста ана, әке, қыздары мен ұлдары келе жатыр. 
Автобустағы әңгіме: 
Психолог: - Сенің анаң қайда?
· Диар, сен кімсің? (Жауаптың варианттары – Мен әкемін.)
· Ал сен кімсің?  - Анамын. Сол сияқты сұрақ – жауаптар.
Тәрбиеші жолаушының ролінде: - Сәліметсіз бе, жүргізуші ағай! Бұл автобус мені «Балапан» балабақшасына дейін апарар ма екен? Мен өте асығыс едім!

Жүргізуші: - Иә, әрине апарады, отырыңыз.

Тәрбиеші:  - Жүргізуші ағай, автобустың баспалдағы недеген биік? Маған мініп көтерілу өте киын. 
Эксперименталдық жағдаят  «Жүргізушінің немесе жолаушылардың әрекеті»
Тәрбиеші автобусқа кіреді. Орын жоқ. 
Тәрбиеші: - Өкініштісін – ай, автобуста бос орын жоқ екен және ұстайтын жері де жоқ. 
Егер балалар жағдаятта шешім таба алмаса, психолог көмекке келеді.

Психолог: - Үлкен адамға орынды кім берер екен?  

Тәрбиеші: 

· Кешіріңіз, сіз билет сатушыға ақшаны беріп жібересіз бе? 

Балалар бірінен – бірі ақшаны билет сатушыға жібіреді. 

Тәрбиеші: - Рахмет!
Этикалық ұғынысы бойынша балалар тәрбиешінің әрекетін қайталауы керек. 
Жолаушылар билет сатып алуға кіріседі.

Тәрбиеші: - Билет сатушы, біз қазір қай жерде келе жатырмыз?

Билет сатушы: - «Балапан» балабақшасына жақындап қалдық.
Тәрбиеші: - Жүргізуші ағай,  автобуста радио бар ма?

Жүргізуші: - Әрине бар, қазір қосамын.

Алдын – ала үнтаспаға жазылған радио жаңалықтары естіледі
Жаңалықтар: - Қарағанды қаласының барлық балалардың назарына! Бүгін «Балапан» балабақшасында «Туған күніңмен!» атты мереке өтеді. Сол мерекеге барлықтарыңызды шақырамыз. Ал енді жай отырмай ән салайық!
Үнтаспаға жазылған «Төлдер» өлеңі айтылады
 (музыкасы: Б.Ғизатовтікі, өлеңі Ж.Өмірбековтікі)  
Балалар сол әнге қосылады.

Жүргізуші: - Біз соңғы «Балапан» балабақшасы аялдамасына келдік.

Жолаушылар алдымен үлкендерді, сонан соң өздері бір – бірлеп жүргізушіге рахметін айтып, қоштасып автобустан шығады.

Қорытындылау

Тәрбиеші: - Балалар сендерге ойын ұнады ма? Біз бүгін қандай көлік түрімен жүрдік?  
Балалардың жауаптары

